
«ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը
«Գնման պայմանագրերում փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է այն հանգամանքով, որ եղանակային անբարենպաստ պայմանների հետևանքով տեխնոլոգիապես անհնարին է դարձել ՀՀ կառավարության 2017 թվականի օգոստոսի 3-ի 912-Ն որոշմամբ հատկացված ֆինանսական միջոցների շրջանակներում շինարարական աշխատանքների իրականացումը։

2. Ընթացիկ իրավիճակը և խնդիրները

Խնդիրը բարձրացվել է Հայաստանի տարածքային զարգացման հիմնադրամի տնօրենի 28.11.2017թ. N 963 և 04.12.2017թ. N 973 գրություններով (կցվում են), որ անհրաժեշտություն է առաջացել եղանակային անբարենպաստ պայմանների հետևանքով «Խաչհար» սահմանափակ պատասխանատվությամբ ընկերության հետ 2017 թվականի օգոստոսի 30-ին կնքված N ՋՀՄԱ-ԱՇՁԲ-2017/1, «Արհովշին» սահմանափակ պատասխանատվությամբ ընկերության հետ  2017 թվականի սեպտեմբերի 23-ին կնքված N ՋՀԲՄ-ԱՇՁԲ-2017/2, «Վանի» սահմանափակ պատասխանատվությամբ ընկերության հետ  2017 թվականի սեպտեմբերի 29-ին կնքված N ՋԲՄ-ԱՇՁԲ-2017/4 պայմանագրերում կատարել փոփոխություններ` պայմանագրերի  կատարման վերջնաժամկետները երկարաձգել մինչև 2018 թվականի սեպտեմբերի 1-ը:
3. Կարգավորման նպատակը
ՀՀ Վայոց ձորի Ջերմուկ համայնքում 1) Աջափնյա թաղամասի բակային տարածքների բարեկարգում և բակային ճանապարհների ասֆալտապատում, եզրաքարերի տեղադրում, 2) Ձախափնյա թաղամասի բակային ճանապարհների ասֆալտապատում, եզրաքարերի տեղադրում, 3) Ձախափնյա թաղամասի բնակելի շենքերի տանիքածածկույթի շինարարական վերանորոգման աշխատանքներ, 4) Շահումյան փողոցի NN 2, 4, 6, 8 և Մյասնիկյան փողոցի NN 12, 14, 16, 18, 20, 22 շենքերի մոտ  հենապատեր և աստիճաններ, 5) Ձախափնյա թաղամասի թվով 4 բնակելի շենքերի (2-րդ փուլ) տանիքածածկույթի փոխարինում, 6) Ձախափնյա թաղամասի բակային տարածքների բարեկարգում, քաղաքային տնտեսության սպասարկման կայան ծրագրերի իրականացման ժամանակ՝ խուսափել ակնկալվող վտանգներից և ապահովել կատարվող աշխատանքների համապատասխանությունը պահանջվող որակին, շինարարական նորմերին և կանոններին:
       

 4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և զարգացման նախարարության կողմից:
 
 5. Ակնկալվող արդյունքը

ՀՀ Վայոց ձորի Ջերմուկ համայնքում ծրագրով նախատեսված շինարարական աշխատանքների շահագործման հանձնման ապահովում՝ պահանջվող որակին, շինարարական նորմերին և կանոններին համապատասխան:
ՏԵՂԵԿԱՆՔ

«Գնման պայմանագրերում փոփոխություններ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

        ՏԵՂԵԿԱՆՔ

«ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Գնման պայմանագրերում փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 

